
ᑐᓴᕐᑕᐅᓴᐅᑎᒋᒋᐊᓖᑦ 

 

ᐊᓐᓇᑎᑦᓯᖃᑦᑕᕆᑦᓯ, ᐳᕙᓪᓗᓇᕐᑐᖃᕈᓐᓀᑎᑦᓯᒐᓱᐊᖃᑕᐅᒋᑦᓯ 

 

ᑰᑦᔪᐊᒥᑦ, ᒫᑦᓯ 24, 2023 – ᐅᓪᓗᖁᑎᖃᕐᑎᑕᐅᓂᖓ ᓯᓚᕐᔪᐊᒥ ᐳᕙᓪᓗᓇᕐᑐᓕᕆᓂᐅᑉ, ᒫᑦᓯ 24-ᒥ 

ᐊᑑᑎᔭᐅᓲᒍᕗᖅ, ᐃᕐᖃᐅᒪᑦᓯᕕᐅᑦᓱᓂ ᐳᕙᓪᓗᓇᕐᑐᖃᕈᓐᓀᑎᑦᓯᒐᓱᐊᕐᓂᐅᑉ ᐃᓱᓕᓯᒪᖕᖏᓂᖓᓂᒃ. 2015-ᒥᓂᑦ, 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒋᐊᕐᑎᓯᖃᑦᑕᓯᒪᕗᑦ ᐊᒥᓱᕕᑦᓱᑎᒃ ᐳᕙᓪᓗᓇᖃᕈᓐᓀᑎᑦᓯᒐᓱᐊᕈᑎᑦᓴᓂᒃ, 

ᓄᓇᕕᒻᒥ ᓄᓇᓕᓐᓃᑐᓂᒃ ᑲᑐᑦᔨᖃᑎᖃᕐᓗᑎᒃ. 

 

ᖃᐅᔨᔭᐅᑦᓴᐅᑎᒋᒍᓂ ᐳᕙᓪᓗᑐᖃᕐᑎᓗᒍ, ᐳᕙᓪᓗᑐᑦ ᐁᑦᑐᑑᑎᖃᖕᖏᓂᕐᓴᐅᖃᑦᑕᕋᔭᕐᑐᑦ ᑲᑎᒪᖃᑦᑕᑕᒥᓄᑦ. 

ᑌᒣᒻᒪᑕᒐ, 2023-ᒦᓕᕐᓱᑕ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᓇᓱᖃᑎᙯᓐᓇᖃᑦᑕᓚᖓᕗᑦ ᐋᓐᓂᐊᕖᓐᓂᒃ 

ᓄᓇᓕᓐᓃᑐᓂᓪᓗ ᖃᐅᔨᓴᕐᓂᖃᕐᑎᓯᖃᑕᐅᖃᑦᑕᓗᑎᒃ ᐃᓕᓭᖃᑕᐅᖃᑦᑕᓗᑎᓪᓗ ᐳᕙᓪᓗᓇᕐᑐᒨᓕᖓᔪᓂᒃ 

ᒪᒥᓴᕐᑕᐅᒍᑎᑦᓴᖏᓐᓂᓗ ᐱᓇᓱᐊᖃᑕᐅᖃᑦᑕᓗᑎᒃ.   

 

ᓱᓕᓗ, 2012-ᒥᓂᑦ, ᐳᕙᓪᓗᕇᒃᑯᑎᒃ (BCG) ᑲᐱᔭᐅᒍᑎᐅᓲᒍᓕᕐᒥᑎᓪᓗᒍ ᓄᓇᓕᓐᓂ ᐃᓚᖏᓐᓂ ᓄᓇᕕᒻᒥ. ᔭᓄᐊᕆ 

1, 2023-ᒥ ᐳᕙᓪᓗᕇᒃᑯᑎᒃ (BCG) ᑲᐱᔭᐅᒍᑎᒋᓲᖏᓐᓄᑦ ᐱᐊᕃᑦ ᐃᓚᒋᔭᐅᖃᑕᐅᑎᑕᐅᓲᒍᓕᕆᕗᖅ ᓄᑕᕋᓕᒫᑦ 

ᓄᓇᕕᒻᒥᐅᑦ ᑲᐱᔭᐅᖃᑦᑕᕆᐊᖃᓕᕐᑎᓗᒋᑦ ᐱᔭᕆᐊᑦᑐᓚᕆᒍᑕᐅᒍᓐᓇᓲᒍᓂᖓᓄᑦ ᐳᕙᓪᓗᓇᕐᑑᑉ ᓄᓇᕕᒻᒥ ᐱᐊᕃᑦ 

ᐃᓅᓕᕐᓯᒪᔪᑦ ᔭᓄᐊᕆ 1, 2023 ᐱᒋᐊᕐᓱᒍ ᑲᐱᔭᐅᖁᔭᐅᓲᒍᕗᑦ ᐳᕙᓪᓗᕇᒃᑯᑎᑦᓴᒥᒃ (BCG) ᑕᖅᑭᑖᓚᐅᕋᑎᒃ, 

ᑭᓯᐊᓂ ᖃᐅᔨᓴᐅᑎᒥᒃ (SCID) ᐊᓃᒍᑎᑦᓯᐊᑐᕕᓂᐅᒍᑎᒃ.     

 

ᐊᕐᕌᒎᓚᐅᕐᑐᒥ, ᐱᒋᐊᕐᑎᑕᐅᖃᑦᑕᓯᒪᔪᑦ ᐃᒻᒥᓂᒃ-ᐊᐅᓚᑦᓯᒍᓐᓇᓯᒍᒪᓂᕐᒥᒃ ᑫᓪᓚᑐᐃᒍᑎᐅᖃᑦᑕᓯᒪᕗᑦ 

ᐊᑕᐅᑦᓯᑰᓕᖓᑎᑦᓯᒍᑕᐅᖃᑦᑕᓱᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᖃᐅᔨᒪᓪᓚᕆᑦᑕᖏᓐᓂᓗ ᐸᕐᓀᕈᑎᓕᐅᕈᑎᑦᓴᓂᒃ 

ᐳᕙᓪᓗᓇᕐᑐᖃᕈᓐᓀᑎᑦᓯᒐᓱᐊᕈᑎᑦᓴᓂᒃ. ᓄᑖᒍᑎᓪᓗᒍ ᓄᐃᑕᐅᓯᒪᕗᖅ ᐊᑕᐅᓯᐅᓕᖓᑎᑕᐅᒋᐊᕐᓯᒪᓂᖓ ᓇᐅᓕᒫᑦ 

ᖃᓄᐃᖕᖏᓯᐊᕐᓂᓕᕆᓂᕐᒧᑦ ᐱᓇᓱᑦᑏᑦ. ᑖᒃᑯᐊ ᐱᓇᓱᐊᖃᑕᐅᓲᑦ ᓄᓇᓕᓐᓃᑐᓂᒃ ᓇᓪᓕᐊᒎᕆᐊᕐᑎᓯᔨᐅᑦᓱᑎᒃ 

ᑲᒪᒍᑎᑦᓴᓅᓕᖓᔪᓂᒃ ᓄᓇᓕᓐᓂ. ᓱᓕᓗ, ᓭᓕᕕᒃ, ᐃᑯᓪᓚᑎᑦᓯᒐᓱᐊᕐᕕᓴᖅ ᖃᐅᔨᒪᔭᐅᑎᑦᓯᕕᑦᓴᐅᓱᓂᓗ 

ᖃᓄᐃᖕᖏᓯᐊᕈᑕᐅᒍᓐᓇᑐᓂᒃ, ᐅᒃᑯᐃᑕᐅᓂᖃᓚᐅᔪᕗᖅ 2022-ᒥ ᑲᖏᕐᓱᐊᓗᑦᔪᐊᒦᑦᑐᖅ. ᐊᔪᐃᓐᓇᖃᑎᒌᑦᑎᓗᒋᑦ 

ᐃᓄᐃᑦ ᐱᓇᓱᑦᑏᑦ ᐊᒻᒪᓗ ᓇᐅᓕᒫᑦ-ᖃᓄᐃᖕᖏᓯᐊᕐᑐᓴᐅᓂᖏᓐᓄᑦ ᐊᓪᓚᕕᒻᒥ ᐋᓐᓂᐊᓯᐅᕐᑎᑐᐃᓐᓀᑦ, ᓭᓕᕕᒃ 

ᐱᓇᓱᐊᕐᕕᐅᓲᒍᕗᖅ ᓄᓇᓕᒻᒦᑐᑦ ᐃᓚᐅᑦᓯᐊᖃᑦᑕᓂᐊᕐᑎᓗᒋᑦ ᓯᕗᕐᖐᓯᒪᒐᓱᐊᕐᑐᓂᒃ ᐋᓐᓂᐊᓂᒃ 

ᖃᐅᔨᒪᔭᐅᑎᑦᓯᒐᓱᐊᕐᓂᐊᑐᓂᓪᓗ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᒪᑭᑕᑦᓯᐊᕆᐊᖃᕐᓂᒥᓪᓗ. 

ᓯᕗᓕᕐᑎᑖᕆᔭᐅᕐᖃᒥᐅᓕᕐᑎᓗᒍ ᓄᓇᓕᓕᒫᓂ ᐳᕙᓪᓗᓇᕐᑐᖃᕈᓐᓀᑎᑦᓯᒐᓱᐊᕐᓂᒧᑦ ᑲᑎᒪᔨᓄᑦ, ᑲᖏᕐᓱᔪᐊᕐᒥᐅᑦ 

ᓯᕗᓕᕐᑎᖓ ᕿᐊᓪᓚᒃ ᓇᑉᐹᓗᒃ, ᑕᒪᑐᒥᖓ ᐱᓪᓚᕆᐅᑎᑦᓯᒋᐊᕐᓯᒪᓕᕐᖁᑦ ᓄᓇᓖᑦ ᓯᕗᓕᕐᑎᖏᑦ ᐊᓯᖏᓪᓗ 

ᓯᕗᓕᕐᑎᐅᓂᕐᒦᑐᑦ ᑲᑐᑦᔨᖃᑎᒌᒍᑎᖃᕈᒪᓕᕐᓱᑎᒃ. 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᓪᓚᕆᑉᐳᑦ ᓇᐅᓕᒫᑦ-ᖃᓄᐃᖕᖏᓯᐊᕐᑐᑕᐅᓂᖏᓐᓄᑦ ᐊᓪᓚᕕᒻᒥᑦ 

ᐅᓐᓂᑑᑎᓕᐊᒍᓯᒪᔪᓂᒃ ᒪᓕᑦᓯᐊᖃᑦᑕᑐᓂᒃ ᖃᓄᐃᖕᖏᓯᐊᖁᔨᒍᑎᓂᒃ ᓄᓇᓕᓐᓃᑐᓂᓪᓗ ᖃᓄᐃᖕᖏᓯᐊᖁᔨᒍᑎᓂᒃ. 

ᑲᑐᑦᔨᖃᑎᒌᒍᑎᖃᓚᐅᕐᑕ ᐳᕙᓪᓗᓇᕐᑐᖃᕈᓐᓀᑎᑦᓯᒐᓱᐊᕈᑎᑦᓴᓂᒃ ᓄᓇᓕᕗᑦ ᖃᓄᐃᖕᖏᓯᐊᕐᕕᐅᖁᓗᒋᑦ. 

ᐃᕐᖃᓇᕐᑐᖁᑎᕗᑦ ᑲᔪᓯᒍᓐᓇᒪᑕ ᐳᕙᑦᑎᓄᑦ ᐊᓂᕐᑎᕆᑦᓯᐊᕈᓐᓇᓂᓕᒫᑦᑎᓂ. 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᑉ ᑕᕐᕋᖓᓂᒃ 55 ᐃᑳᖓᔫᑉ ᖁᓛᓃᑦᑐᓕᒫᓂᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 

ᐱᒍᑦᔨᐅᑎᑎᒍᑦ ᓄᓇᓖᑦ ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Ann-Sophie Dumont 

ᑐᓴᕋᑦᓴᓂᐊᕐᑎᖓ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

